
Монгол Улсын Их Хурлын 2020 оны намрын ээлжит чуулганы
Төсвийн байнгын хорооны 2021 оны 01 дүгээр сарын 29-ний өдөр
/Баасан гараг/-ийн хуралдааны товч тэмдэглэл
 
Төсвийн байнгын хорооны дарга Б.Жавхлан ирц, хэлэлцэх асуудлын дарааллыг танилцуулж, хуралдааныг Улсын Их Хурлын гишүүн, Монгол Ардын намын бүлгийн дарга Д.Тогтохсүрэн даргалав.
 

Хуралдаанд ирвэл зохих 19 гишүүнээс 10 гишүүн хүрэлцэн ирж, 52.6 хувийн ирцтэйгээр хуралдаан 14 цаг 40 минутад Төрийн ордны “Жанжин Д.Сүхбаатар” танхимд эхлэв. 
 

Чөлөөтэй: Ж.Батжаргал, С.Ганбаатар, Ц.Даваасүрэн, Л.Мөнхбаатар, С.Одонтуяа, Ш.Раднаасэд, Ц.Сандаг-Очир, Б.Чойжилсүрэн.

 
Нэг.Байнгын хорооны даргыг сонгох тухай асуудал
 Хуралдаанд Улсын Их Хурлын Ерөнхий нарийн бичгийн дарга Л.Өлзийсайхан, Улсын Их Хурлын Тамгын газрын Хууль, эрх зүйн газрын дарга Э.Түвшинжаргал, мөн газрын Байнгын хорооны асуудал хариуцсан хэлтсийн даргын албан үүргийг түр орлон гүйцэтгэгч Ц.Батбаатар, Төсвийн байнгын хороо хариуцсан референт Г.Нарантуяа нар байлцав.

Байнгын хорооны даргыг сонгох тухай асуудлаар Улсын Их Хурал дахь Монгол Ардын намын бүлгийн саналыг Улсын Их Хурлын гишүүн, Монгол Ардын намын бүлгийн дарга Д.Тогтохсүрэн танилцуулав.

Танилцуулгатай холбогдуулан Улсын Их Хурлын гишүүдээс асуулт, санал гараагүй болно.  

Улсын Их Хурлын гишүүн Б.Жавхлан үг хэлэв. 

Д.Тогтохсүрэн: Төсвийн байнгын хорооны даргаар Чимэдийн Хүрэлбаатарыг сонгохыг дэмжье гэсэн санал хураалт явуулъя. 

Зөвшөөрсөн:
  8

Татгалзсан:

  3

Бүгд: 


11

72.7 хувийн саналаар дэмжигдлээ.

Улсын Их Хурлын гишүүн Д.Тогтохсүрэн “Байнгын хорооны даргыг сонгох, чөлөөлөх тухай” Улсын Их Хурлын тогтоолын төслийг уншиж танилцуулав. /14:46/

Байнгын хорооноос гарах санал, дүгнэлтийг Улсын Их Хурлын гишүүн Б.Пүрэвдорж Улсын Их Хурлын чуулганы нэгдсэн хуралдаанд танилцуулахаар тогтов. 
Хуралдаан 7 минут үргэлжилж, 19 гишүүнээс 11 гишүүн хүрэлцэн ирж, 57.9 хувийн ирцтэйгээр 14 цаг 47 минутад өндөрлөв. 
Тэмдэглэлтэй танилцсан: 

МОНГОЛ УЛСЫН ИХ ХУРЛЫН
2020 ОНЫ НАМРЫН ЭЭЛЖИТ ЧУУЛГАНЫ
ТӨСВИЙН БАЙНГЫН ХОРООНЫ 2021 ОНЫ 01 ДҮГЭЭР САРЫН 29-НИЙ ӨДӨР /БААСАН ГАРАГ/-ИЙН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ
 

Б.Жавхлан: Байнгын хорооны эрхэм гишүүдийнхээ энэ өдрийн амар амгаланг айлтгая. 
Байнгын хорооны ирц бүрдсэн тул Байнгын хорооны 2021 оны 01 дүгээр сарын 29-ний өдрийн хуралдаан нээснийг мэдэгдье. 
Байнгын хорооны хуралдаанаар хэлэлцэх асуудлыг танилцуулъя.

Нэг. Байнгын хорооны даргыг сонгох тухай асуудал. 
Хэлэлцэх асуудал дээр саналтай гишүүд байна уу? Алга байна. Байнгын хорооны даргыг сонгох тухай асуудал хэлэлцэх учраас Байнгын хорооны хуралдааныг үргэлжлүүлэн Монгол Ардын намын бүлгийн дарга, Улсын Их Хурлын гишүүн Д.Тогтохсүрэн удирдаж явуулна. 
Таныг энд урьж байна. 
Д.Тогтохсүрэн: Төсвийн байнгын хорооны гишүүдийнхээ өдрийн амгаланг айлтгая. 
Байнгын хорооны даргын хэлэлцэх асуудалдаа оръё. 
Байнгын хорооны даргыг сонгох тухай асуудлаар Улсын Их Хурал дахь олонхын бүлгийн саналыг танилцуулна. 
Өнөөдөр Засгийн газар шинэчлэн байгуулагдаж байгаа. Шинэчлэн байгуулагдаж байгаатай холбоотойгоор Монгол Улсын Үндсэн хуулийн нэмэлт, өөрчлөлтийн дагуу Засгийн газрын гишүүдийг Ерөнхий сайд өөрөө томилдог. Энэ дагуу өнөөдөр Төсвийн байнгын хорооны дарга Болдын Жавхлан Засгийн газрын гишүүн, Сангийн сайдаар томилогдож байна. 
Ингээд Засгийн газрын гишүүд Сангийн сайдаар томилогдсонтой холбоотойгоор Байнгын хорооны даргыг чөлөөлж. Чөлөөлөх асуудал хийгдэх юм уу? Хийгдэхгүй юм уу? Тийм учраас Байнгын хорооны даргаас чөлөөлж, дараагийн Байнгын хороон даргаас яаралтай сонгох асуудал байдаг. 
Сангийн яам, Төсвийн байнгын хороо хоёр нэг нь Улсыг Их Хурлын байгууллага, нэг нь Засгийн газрын байгууллага. Бас Засгийн газрын үйл ажиллагаанд хяналт тавьж байдаг Байнгын хороо учраас нэг хүн давхардуулан хаших нь сонирхлын зөрчилтэй учраас Байнгын хорооны даргыг шинээр сонгох асуудлыг өнөөдрийн Байнгын хороогоор хэлэлцээд дараа нь чуулганаар хэлэлцье гэж шийдэж байгаа юм. 
Монгол Ардын намын бүлэг буюу олонхын бүлгээс, мөн намын Удирдах зөвлөл, намын удирдлагуудын саналаар Байнгын хорооны даргад Чимэдийн Хүрэлбаатарын нэрийг дэвшүүлж байгаа. 
Ч.Хүрэлбаатар сайдыг манайхан бүгд мэднэ. Сангийн сайдаар 2 удаа ажилласан. Төсвийн байнгын хороон даргаар өмнө нь мөн ажиллаж байсан. Зарлагын хяналтын дэд хороон даргаар ажиллаж байсан. Улсын Их Хуралд дөрвөнтөө сонгогдсон ийм туршлагатай парламентч ийм мэргэшсэн төрийн албан хаагч байгаа. 
Тийм учраас Ч.Хүрэлбаатар сайдын нэрийг дэвшүүлж байгаа. Намтар түүхийг нь эхнээс нь унших шаардлагагүй болов уу гэж бодож байна. 
Ийм саналыг оруулж байгаа юм. Тэгээд Та бүгдийг хэлэлцэн шийдвэрлэж өгөхийг хүсье. 
Байнгын хорооны даргад нэр дэвшиж байгаа Ч.Хүрэлбаатар гишүүнээс асуулттай Байнгын хорооны гишүүд байна уу? Алга байна. 
Санал хэлэх Байнгын хорооны гишүүд байна уу? Болдын Жавхлан гишүүнээр үгийг тасаллаа. Б.Жавхлан гишүүн. Б.Жавхлан гишүүний микрофоныг. 
Б.Жавхлан: Би байнгын хорооныхоо гишүүддээ хандаж үг хэлэх гэсэн юм. 
Өнгөрсөн богино хугацаанд ч гэсэн хамтран ажиллаж олон ажлын ард хамтран гарсан Байнгын хорооныхоо эрхэм гишүүддээ бүгдэд нь талархал илэрхийлье. 
Бид хамтдаа 2020 оны улсын нэгдсэн төсвийн тодотгол, 2021 оны улсын нэгдсэн төсөв гээд олон ажлын ард хамтдаа гарлаа. 
Мөн цаашид төсвийн тогтвортой байдал, төсвийн шинэчлэл гээд томоохон ажлуудыг бид хамтдаа эхлүүлж чадсан. 
Энэ бүх ажлуудаа цаашид бид хамтран ажиллаж олон ажлуудын цаана хамтдаа гарна гэж бодож байна. 
Тэгээд Ч.Хүрэлбаатар сайддаа ажлын амжилт хүсье. Ч.Хүрэлбаатар сайд маань Байнгын хорооны даргаар ажиллаж байсан. Дөрвөнтэй Улсын Их Хуралд сонгогдон, хэд хэдэн удаа мөн Монгол Улсын Засгийн газрын гишүүн, сайдаар ажиллаж байсан арвин туршлагатай хүн. 
Төсвийн байнгын хороог цаашид удирдах болсонд талархалтай байна. 
Танд ажлын амжилт хүсье. Баярлалаа. 
Мөн манай Төсвийн байнгын хорооны ажлын албаныхандаа ажлын өндөр амжилт хүсье. 
Богино хугацаанд бид хамтдаа их сайн ажиллацгаасан гэж бодож байгаа. Тэгээд дараагийн шинэ Байнгын хороон даргатайгаа улам сайн ажиллаж, Сангийн яамаа дэмжиж ажиллаарай. Баярлалаа. 
Д.Тогтохсүрэн: Баярлалаа. Сангийн яамаа дэмжээрэй гээд. 
Ингээд гишүүд санал хэлж дууслаа. Одоо санал хураалт явуулна. Аппаратаар санал хураалт явуулна. Цахим төхөөрөмжөөр. 
Байнгын хорооны даргаар Чимэдийн Хүрэлбаатарыг нэр дэвшихийг дэмжье гэсэн томьёоллоор санал хураалт явуулъя. Дэмжье. 
Санал хураалтад 11 гишүүн оролцож, 72.7 хувийн саналаар Чимэдийн Хүрэлбаатарыг Байнгын хорооны даргаар сонгох санал хураалтыг дэмжиж байна. 
Байнгын хорооны даргыг сонгох, чөлөөлөх тухай Улсын Их Хурлын тогтоолын төслийг Та бүхэнд уншиж танилцуулъя.
Монгол Улсын Их Хурлын тогтоол. Байнгын хорооны дарга сонгох, чөлөөлөх тухай. 
Монгол Улсын Их Хурлын тухай хуулийн 26 дугаар зүйлийн 26.3, 26.4 дэх хэсэг, Монгол Улсын Их Хурлын чуулганы хуралдааны дэгийн тухай хуулийн 27 дугаар зүйлийн 27.1, 27.2 дахь хэсгийг үндэслэн Монгол Улсын Их Хурлаас ТОГТООХ нь: 

1.Төсвийн байнгын хорооны даргаар Улсын Их Хурлын гишүүн Чимэдийн Хүрэлбаатарыг сонгосугай. 
2.Улсын Их Хурлын гишүүн Болдын Жавхлан Төсвийн байнгын хорооны даргын үүрэгт ажлаас чөлөөлсүгэй. 

Энэ тогтоолыг 2021 оны 01 дүгээр сарын 29-ний өдрөөс эхлэн дагаж мөрдсүгэй гэсэн тогтоолын төслийг Улсын Их Хурлын нэгдсэн хуралдаанд оруулна. 
Байнгын хорооны даргыг сонгосон санал, дүгнэлтийг чуулганы нэгдсэн хуралдаанд Улсын Их Хурлын гишүүн Бөхчулууны Пүрэвдорж Байнгын хорооны санал, дүгнэлтийг уншина. 
Хэлэлцэх асуудал дууссан тул Байнгын хорооны хуралдаан хаасныг мэдэгдье. 
Байж байгаарай. Нэг үг хэлчихье. Боломж ашиглаадахъя. 
Байнгын хорооны даргаар сонгогдсон Ч.Хүрэлбаатар даргатай Байнгын хорооны гишүүдийн өмнөөс баяр хүргэе. 
Манай Ч.Хүрэлбаатар сайд өмнө нь Сангийн сайдаар амжилттай 2 удаа ажилласан мундаг туршлагатай хүн байгаа. 
Бас Байнгын хорооны даргаар чинь манай Б.Жавхлан чинь жил арай болоогүй байна. Тийм ээ. 7 сар долоон сар Байнгын хорооны даргаар ажилласан. Төсвийн байнгын хорооны даргаар ажилласан. 
Хоёр удаа Улсын Их Хуралд сонгогдсон. Б.Жавхлан залуу сайхан боловсон хүчин Сангийн сайдын үүрэгт ажлыг өнөөдрөөс хүлээн авч байгаа. 
Тийм учраас Байнгын хорооныхоо гишүүдийн нэрийн өмнөөс Б.Жавхлан сайддаа баяр хүргэж, ажлын амжилт хүсье. 
Ингээд Байнгын хорооны хурал хэлэлцэх асуудлаа хэлэлцэж дууссан тул хаасныг мэдэгдье. Байнгын хорооны гишүүддээ баярлалаа.

